
gam kata gang

kasicuayan, izua gam kata gang. kacuin ni gam a gang a sema ta pinaka
kalutjulu a kasiw. kaizua anga tiamadju, qivu a gang tjai gam, “ ka
Imazamazau iteku tusa kasiw, vaik aken a ljevavaw a cempis ta vangalj nua
kalutjulu a kasiw ” aya qivu, sa vaik a ljevavaw ti gang. pai sa, nu nacempis
timadju tua vangalj si vuljug a pasa teku tjai gam, cempis sa vuljugan a pasa
teku. pai tazua, itjaiteku a gam penilipilig ta namalum sa ljuljui azua
vangan. ljakua azua pinilig a namalum, pasazuain itua kakaizuanan nimadju,
a inianan a malum, tevtevljen a gempu. pai inika nacuai, ka ljeteku azua
gang sa pacun tua ginepu na gam a nemanema, masavid a matjag.
kinemnem a gang, “ mainu anga a namalum a vangalj? ” aya, sa vaik anga
izua. ljakua nakiyadjuq izua a gam itja itekuteku tua kasiw a kalutjulu, pai
sa kaizua a pugezegezelj a gang. kapacun, manu azua gam piniliq a
namalum a vangalj sa pasazuai ita umaq nimadju. ka vaik a gang a semazua
a pacun, liaw aravac a ginpu nua gam a ricing nua kinivangaljan ita tapaw
nimadju. sa kinemnem timadju, * a ku namayatucu a kakudanan naicu a

timadju! ” matjalaw aravac timadju sa vaik a tjumaq.

pai kacuacuai anga, mecevung anga uta tiyamadju. pai sa kasudju
tiamadju a, “ kemuda nu vaik itjen a gemaljup a madrusa? ” aya qivu ti gam.
pai savaik anga tiamadju. qivu ti gam tjai gang “tiakenai anan a ljemaljap
tua vavui, tisunai a tjaljumaza a ljemama tua ljaviyaviya ulja maquti a
vavui. ” aya. pai sa vaik anga a sema ljaviyaviya a gam. sa tazua mezangal a
kivadaq a gang ta gam a, * inuan sun? ” temvela a qam, “ aicu aken. ” sa
papezangal a gang a qivu tua gam, ““ avan anga sun? ” aya, “ maya nan ”,
aya ti gam, ljakua kemalikali ta gipu a gam a seman kakaizuanan nimadju.
ka makakali anga a gam, vaik a sema taladj tua kinaliyan a lala sa givu a
pasa tua gang, “ avan anga ken, nakiqilja anga ken > aya. pai sa patagilj a
gang a ljemama tua ljaviya a cemcemel.

inianacui, maljama anga a pulingelingetj a puljaviyan. inika
nakiyamaw a mavilad a gang, sapacai anga itua pusapuyan.

ka semkez anga sapui, macasaw a gam a kemasi ta kinaliyan nimadju a
gipu ka pacun ta gang tu naqudjilj nakudresul sanamacai anga.

papigacagacaljen a gang nua gam, ljakua inianga a kemljakeljan

timadju, pai kemasizua anga neka anga nu gang a kisan gali ta gam.

